
ANEXO VI

CONVENIO DE COLABORACION ENTRE O IGAPE E A ENTIDADE COLABORADORA CAMARA
DE COMERCIO, INDUSTRIA SERVIZOS E NAVEGACION DE PONTEVEDRA, VIGO E
VILAGARCIA DE AROUSA PARA A XESTION DE AXUDAS RELATIVAS AO PLAN FOEXGA
2017-2018

Dunha parte, Don Juan Manuel Cividanes Roger, director xeral do Instituto Galego de Promocion
Econdmica (Igape), con CIF Q 6550010J, domiciliado en Complexo Administrativo San Lazaro s/n,
15703 Santiago de Compostela. Esta facultado para este acto en virtude da delegacion de
facultades do 23 de decembro de 2016 do Presidente del Igape, feita plablica mediante Resolucién
do 25 de xaneiro de 2017 (DOG n° 23, do 2 de febreiro de 2017).

Doutra parte, , con NIF , actuando en nome e representacion
da entidade CAMARA DE COMERCIO, INDUSTRIA, SERVIZOS E NAVEGACION DE
PONTEVEDRA, VIGO E VILAGARCIA DE AROUSA con CIF Q3600430G, debidamente facultado

para subscribir este convenio,

EXPONEN:

I. Que o Instituto Galego de Promocién Econdmica (Igape) acordou realizar unha seleccion de
entidades colaboradoras para o Plan Foexga 2017-2018, estas entidades colaboradoras actuaran
de ligazén entre o Igape e as empresas beneficiarias das axudas deste Plan.

Il. Que ambas as partes consideran que, por razéns de eficacia na xestién e co fin de conseguir
unha mellor prestacién de servizos aos beneficiarios das axudas, e de conformidade cos artigos 9
e 13 da Lei 9/2007, do 13 de xufio, de subvenciéns de Galicia, acordan subscribir o presente

convenio de colaboracién, de conformidade coas seguintes
CLAUSULAS
Primeira. Obxecto da colaboracion
O presente convenio ten por obxecto definir os termos de colaboracion entre a entidade CAMARA
DE COMERCIO, INDUSTRIA, SERVIZOS E NAVEGACION DE PONTEVEDRA, VIGO E

VILAGARCIA DE AROUSA e o Instituto Galego de Promociéon Econdmica (Igape), de acordo coa

Resolucion do 15 de setembro de 2017 pola que se establecen as bases reguladoras das axudas

para o desenvolvemento do Plan Foexga 2017-2018, cofinanciado polo Fondo Europeo de
Desenvolvemento Rexional, no marco do Programa Operativo Feder Galicia 2014-2020, asi como
a seleccion de entidades colaboradoras que participaran na sua xestion (DOG nam. 182, do 25 de
setembro de 2017) (en diante, “as bases reguladoras do Plan Foexga 2017-2018").

Segunda. Condicions das actuacions, axuda do lgape e procedemento de tramitacion.

As condiciéns das actuaciéns e gastos subvencionables, os requisitos dos beneficiarios e das
entidades colaboradoras, a axuda do Igape e o procedemento de tramitacion das solicitudes, a
dotacion orzamentaria, a xustificacion e o aboamento da subvencion, modificacions, incumprimentos

e reintegros, establécense nas mencionadas bases reguladoras da axuda.
Terceira. Entidade colaboradora

A entidade CAMARA DE COMERCIO, INDUSTRIA, SERVIZOS E NAVEGACION DE
PONTEVEDRA, VIGO E VILAGARCIA DE AROUSA é unha entidade colaboradora que cumpre co
establecido nos artigos 6 e 7 das bases reguladoras do Plan Foexga 2017-2018.

Cuarta. Obrigas da entidade colaboradora

A entidade colaboradora obrigase, ademais de ao establecido no artigo 6 das bases reguladoras
do Plan Foexga, sen prexuizo do disposto no artigo 12 da Lei 9/2007, do 13 de xufio, de

subvencidns de Galicia, ao seguinte:
a) Divulgar a lifia de axudas do lgape e darlle publicidade ao Plan Foexga.

b) Desenvolver os procedementos necesarios para o bo fin da tramitacion das subvencions, pofier
todos os medios dispoifiibles para facilitarlles o acceso a esta lifia de axudas &s empresas

beneficiarias e colaborar na difusion deste Plan.

c) Cumprir as obrigas previstas para as entidades colaboradoras no artigo 12 da Lei 9/2007, do

13 de xufio, de subvenciéns de Galicia.

d) Comprobar o cumprimento das condicions ou requisitos establecidos nas bases reguladoras
para que as empresas solicitantes en participar na accién obtefian a condicion de beneficiaria, asi

coma a correccion da documentacion que se lles esixe para percibir a subvencion.

e) Tramitar ante o Igape as solicitudes de axuda. A tramitacion destas solicitudes sera
unicamente telemética, para o que € necesaria a firma dixital das persoas para tal efecto
designadas, asi coma a provision por parte da entidade colaboradora dos medios técnicos

necesarios (ordenador convenientemente configurado, escaner, conexion a internet, etc).

f) Deixar clara constancia nos seus rexistros contables das actuaciéns subvencionadas asi como
dos importes aboados polo Igape, de acordo co establecido no artigo 13.2.j) da Lei 9/2007 do 13

de xufio de subvenciéns de Galicia.

g) Conservar a documentacion xustificativa dos gastos durante un prazo de tres anos a partir do
31 de decembro seguinte a presentacion das contas nas que estean incluidos os gastos
definitivos da operacién concluida. Informarase & entidade colaboradora da data de comezo dese

prazo.

h) Cumprir as normas sobre confidencialidade de datos, concretamente a Lei orgénica
15/1999,do 13 de decembro, de proteccién de datos de caracter persoal, e as normas que as

desenvolvan.

i) Reintegrar as cantidades percibidas no suposto de incumprimento dos requisitos e das obrigas
establecidas para a concesion da subvencion e, en todo caso, nos supostos regulados no artigo
33 da Lei 9/2007, do 13 de xufio, de subvencions de Galicia.

j)Subministrar toda a informacién necesaria para que o lgape poida dar cumprimento as obrigas
previstas no Titulo | da Lei 1/2016, do 18 de xaneiro, de transparencia e bo goberno. As
consecuencias do incumprimento desta obriga seran as establecidas no artigo 4.4 da devandita

lei.
Quinta. Compromisos da entidade colaboradora
A entidade colaboradora comprométese a:

a) Corfiecer o contido das bases reguladoras do Plan Foexga e deste convenio e cumprir cos
requisitos establecidos neles.

b) Ter o domicilio social ou un centro de traballo na Comunidade Autbnoma de Galicia.

c) Consente expresamente a utilizacion de medios electronicos na comunicacién entre as
entidades colaboradoras e o Igape segundo o establecido no artigo 27 da lei 11/2007, do 22 de

xufio, de acceso electrénico dos cidadans aos servizos publicos, asi como no Decreto 198/2010,

do 2 de decembro, polo que se regula o desenvolvemento da Administracion electrénica na Xunta
de Galicia e nas entidades dela dependentes.

d) Non estar incurso en ningunha das prohibicions para obter a condicion de entidade
colaboradora recollidas nos numeros 2 e 3 do artigo 10 da Lei 9/2007, do 13 de xufio, de
subvencions de Galicia.

e) Comunicara ao lgape calquera variacion que se poida producir nos datos recollidos nos
documentos presentados.

f)Autoriza ao 6rgano xestor para que solicite a informacion necesaria en relaciéon ao seu NIF e IAE
da entidade colaboradora, ou ben anexa copia do seu NIF e IAE a este convenio.

g) Autoriza ao 6rgano xestor para que solicite a informacién necesaria para cofiecer se 0
solicitante da adhesién esta ao dia nas suas obrigacions coa Axencia Estatal da Administracion
Tributaria, coa Tesoureria da Seguridade Social e coa Facenda da administracion da Comunidade
Auténoma de Galicia, ou ben anexa copia da certificacion xustificativa de estar ao dia coas suas

obrigacions cos organismos sinalados anteriormente.
Sexta. Obrigas do Igape

O lgape obrigase a aboar por cada actuacion aprobada e debidamente xustificada ao abeiro deste
convenio e das bases reguladoras da axuda, a prol da empresa beneficiaria, a través da entidade
colaboradora adherida, o importe da axuda que corresponda segundo as bases reguladoras do
Plan Foexga 2017-2018.

Sétima. Control

Tanto as entidades colaboradoras, como as empresas beneficiarias, quedan obrigados a
someterse as actuacions de control que se efectien por parte do Igape ou polos érganos internos
ou externos de control da Comunidade Autbnoma de Galicia, asi como as dos servizos financeiros
da Comisién Europea e do Tribunal de Contas Europeo e as verificacions do artigo 125 do
Regulamento (UE) n® 1303/2013 do Consello, para verificar o cumprimento dos requisitos e
finalidades das operacions acollidas a este convenio e sométense ao réxime de infracciéns e

sancioéns establecido no Titulo IV da Lei 9/2007, do 13 de xufio, de subvenciéns de Galicia.
Oitava. Publicidade dos datos
De conformidade co previsto no artigo 15 da Lei 1/2016, do 18 de xaneiro, de transparencia e bo

goberno e no Decreto 126/2006 de 20 de xullo polo que se regula o Rexistro de Convenios da

Xunta de Galicia, o Igape e a Conselleria de Economia, Emprego e Industria incluiran as axudas

concedidas ao abeiro das bases reguladoras e as sanciéns, que como consecuencia delas
puidesen impofierse, nos correspondentes rexistros publicos, polo que a presentacion da
solicitude leva implicita a autorizacion para o tratamento necesario dos datos persoais dos
beneficiarios e a sta remisién as entidades colaboradoras para os efectos da aprobacién da

operacién, e a referida publicidade.
Novena. Procedementos internos para a tramitacion de operacions

As partes adheridas ao convenio comprométense a seguir as normas de procedemento interno
gue se establezan, no seu caso, necesarias para asegurar a maior axilidade na tramitacion dos

expedientes, dentro do respecto a legalidade e a stia normativa propia.

En particular, o lgape resérvase a potestade de introducir modificacions no funcionamento e na
recollida de datos da Oficina Virtual, co obxecto de mellorar a efectividade das interacciéns entre
entidades ou as actuacions de control que son propias do seu papel no convenio.

Décima. Denuncia do convenio

Seré causa suficiente para a resolucion do presente convenio o incumprimento por unha das
partes de calquera das suas clausulas, previa denuncia da outra cun minimo de 30 dias de aviso
previo. A resolucion suporé en todo caso deixar atendidas fronte aos beneficiarios as obrigas xa

legalmente contraidas polas duas partes.
Décimo primeira. Natureza

Este convenio ten natureza administrativa e considérase incluido no artigo 4.1.c) do Real decreto
lexislativo 3/2011, do 14 de novembro, polo que se aproba o texto refundido da Lei de contratos
do sector publico, polo que queda féra do dmbito da sUa aplicacion, sen prexuizo da aplicaciéon
dos principios e criterios desta lei para resolver as dubidas e lagoas que puidesen presentarse.
Rexerase polas sUas propias clausulas e, supletoriamente, polas normas xerais do dereito
administrativo. As dubidas que poidan xurdir en relacion coa interpretacion e cumprimento do
convenio resolveranse polo director xeral do lgape, sen prexuizo da competencia da orde

xurisdicional contencioso-administrativo.



%71 XUNTA m AT o
¢ DE GALICIA gape»  gshics

RSN EIROPEA Unho moneira de facer Europa

Décimo segunda. Vixencia

O convenio entrara en vigor o dia da sua sinatura polo director xeral do Igape e estendera a sua
vixencia ata o 31/12/2018 sen prexuizo das prérrogas, que, se é 0 caso, asi se pactasen por

acordo expreso das partes, unha vez tramitadas as habilitaciéns oportunas.
Décimo terceira. Remision normativa

Para todo o non previsto neste convenio aplicarase o previsto na Lei 9/2007, do 13 de xufio, de
subvencions de Galicia, no Decreto 11/2009 de 8 de xaneiro polo que se aproba o seu
regulamento, na Lei 38/2003, do 17 de novembro, xeral de subvencions, no Decreto 887/2006, do
21 de xullo, polo que se aproba o seu regulamento, no acordo do Consello da Xunta de Galicia, do
27 de marzo de 1991, sobre convenios de cooperacidbn con outros entes publicos e de
colaboracién con particulares (DOG n° 82, do 30 de abril), na Lei 1/2016, do 18 de xaneiro, de
transparencia e bo goberno, e no resto da normativa que resulte de aplicacion.

En canto ao computo de prazos, estarase ao disposto no artigo 30 da Lei 39/2015, do 1 de

outubro, do procedemento administrativo comun das administracions publicas.

Data, firma e selo: Data, firma e selo:

O director xeral do Igape: O representante legal da entidade colaboradora

D. Juan Manuel Cividanes Roger

Vigo, a 26 de setembro de 2017



